HYRJE

Historia, si një shkencë humane, është thelbësore në zhvillimin e qytetarëve, të cilët i kuptojnë çështjet aktuale me zgjuarsi, nëpërmjet kuptimit, analizës dhe përfundimeve të nxjerra nga përvojat e së shkuarës. Studimi i lëndës së historisë i ndihmon nxënësit të zhvillojnë një ndjenjë humanizmi të gjerë, të kuptojnë zhvillimin e personalitetit të tyre, mënyrën si ata ngjasojnë dhe diferencohen nga të tjerët në raport me kohën dhe me hapësirën, të dallojnë diferencën midis supozimit dhe faktit, të kuptojnë kompleksitetin e çështjes historike, të mos besojnë në përgjigjen e paargumentuar dhe të respektojnë vërtetësinë e burimeve historike, Programi i historisë i ndihmon nxënësit që të bëhen të ditur, të logjikshëm, kureshtarë, të balancuar, të ndjeshëm, dhe individë të aftë për të dhënë argumente dhe vendime të arsyetuara mirë. Këto cilësi mbështesin nxënësit në zhvillimin e qëllimeve, kompetencave kyçe dhe rezultateve të dëshiruara të arsimit parauniversitar, në mënyrë që ata të jenë individë të mirë-përgatitur, të aftë për të kontribuar ndaj kombit dhe të aftë për t'iu përgjigjur zhvillimeve globale.
Për të realizuar më së miri qëllimet e programit të Historisë 9 është hartuar Plani vjetor i lëndës për mësimdhënësit, i cili është mbështetetur mbi bazën e mirëfilltë shkencore, si nga forma, qasja metodologjike, organizimi dhe ndërtimi i përmbajtjes së lëndës, ashtu edhe nga parashikimi i rezultateve të të nxënit, mjetet mësimore, metodat, teknikat dhe instrumentet e vlerësimit dhe mbështet përvetësimin e të gjitha rezultateve të të nxënit, duke iu rezervuar hapësirën e nevojshme secilës tematikë. Vëmendje e veçantë i është kushtuar nxitjes ndaj të nxënit, inkurajimit të nxënësve të angazhohen në mënyrë të arsyeshme në përmbushjen e kërkesave shkollore. Realizimi i  tij do të varet nga puna e përkushtuar e mësimdhënësve, të cilëve u kushtohet ky plan dhe program.  
Në tekstin e mësuesit që ju keni në dorë është paraqitur  një model i shpërndarjes së përmbajtjes lëndore te lëndës Historia 9 si dhe  një plan  vjetor sintetik. 
Planifikimi vjetor i lëndës

1. Plani vjetor.

Plani vjetor është një plan sintetik. 
Në të janë planifikuar  orët dhe përmbajtja kryesore lëndore për tre periudha. 
Periudhat janë: 
· periudha e parë: shtator- dhjetor,	
· periudha e dytë: janar – mars,
· periudha e tretë: prill- qershor. 
Formati i planit mësimor vjetor përmban këto rubrika: 
	TEMATIKAT 

	SHPËRNDARJA E PËRMBAJTJES LËNDORE 

	
	SHTATOR – DHJETOR

	JANAR – MARS

	PRILL – QERSHOR


	
	
	
	

	
	
	
	

	
	
	
	

	
	
	
	



Është shumë e rëndësishmë që në fund të planifikimit të shpërndarjes së orëve për të tri periudhat shuma e orëve vërtikalisht (për çdo periudhë  dhe horizontalisht, sipas secilës tematikë të jetë e njëjtë.

Në kolonën: “Tematika” vendosen të gjitha tematikat që ka lënda e historisë që janë: 
Në pjesën e tabelës që lexon:”Shpërndarja e përmbajtjes kryesore të lëndës sipas tri periudhave” vendoset përmbajtja kryesore e lëndës që do të zhvillohet në secilën periudhë dhe për secilën tematikë. Gjithashtu, vendoset edhe totali i orëve për secilën periudhë, ku përfshihen njohuri, projekte, përsëritje, veprimtari, teste etj., në varësi të specifikave të lëndës. 
 Në rastin e planit të Historisë 9 kjo ndarje është bërë kështu:

	
Tematikat 

	Shpërndarja e përmbajtjes së lëndës

	
	Shtator - dhjetor 25 orë 

	Janar- mars  23orë 

	Prill- qershor  22orë 




1. [bookmark: _Toc68350]Planifikimi sipas periudhave 
Planifikimi i periudhës është një planifikim më afatshkurtër dhe më i detajuar i mësimdhënies. 
Në këtë lloj planifikimi vendosen me kujdes rezultatet e të nxënit të kompetencave kyçe dhe rezultatet e të nxënit të kompetencave të fushës/lëndës të cilat do t’í realizojë brenda periudhës, në varësi të cilave përcaktohen  dhe përmbajtjet mësimore që do të zhvillohen  gjatë kësaj periudhe, orët mësimore brenda të cilave ato do të realizohen, duke planifikuar paraprakisht situatat e të nxënit përmes të cilave do të mundësohet zhvillimi i kompetencave, burimet e të nxënit, metodologjitë e mësimdhënies si dhe llojet e vlerësimit dhe instrumentet vlerësues.  
Plani i një periudhe është analitik dhe në të detajohen temat mësimore që do të zhvillohen përgjatë saj. 
Ky plan hartohet duke iu përmbajtur programit dhe tekstit mësimor përkatës. 
Në planet sipas periudhave planifikohen të gjitha orët. Në planet tremujore ju jeni të  lirë të bëni ndryshimet hap pas hapi në varësi të specifikave që dalin gjatë procesit të mësimdhënies.

2. Formati i planit të një periudhe 
Formati i planit të një periudhe përmban rubrikat e mëposhtme.  
	
	Rezultatet e të nxënit sipas kompetencave kyçe (1) 

	
	Rezultatet e të nxënit sipas kompetencave të fushës (2) 

	Nr. (3)
	Tematika 
/ kapitulli 
(4) 

	Temat mësimore
(5) 


	Situata e parashikua
r e të nxënit (6) 

	Metodologji a dhe veprimtaritë e nxënësve
(7) 

	Vlerësimi  (8) 
	Burimet
 (9) 



1) Rezultatet e të nxënit sipas kompetencave kyçe 
Në këtë rubrikë vendosen  rezultatet e të nxënit të kompetencave kyçe, të cilat do të zhvillohen nga nxënësit përgjatë temave mësimore, të zhvilluara gjatë kësaj periudhe. 
Ato përzgjidhen  në programin mësimor, te rubrika “Rezultatet kryesore të të nxënit, sipas kompetencave kyçe që realizohen nëpërmjet lëndës së historisë”. 

2) Rezultatet e të nxënit sipas kompetencave të fushës/ lëndës
Në këtë rubrikë vendosen rezultatet e të nxënit sipas kompetencave të fushës/lëndës, të cilat do të arrihen nga nxënësi nëpërmjet zhvillimit të këtyre temave mësimore. Mësuesi i përzgjedh këto rezultate të nxëni nga programi mësimor. 

3) Numri rendor 
Këtu vendosen numrat për temat mësimore. Totali i numrave në planin e periudhës përkon me numrin e  orëve që  janë përcaktuar në planin vjetor të lëndës. Në këtë kolonë do të vendosen nga 2 numra , pasi orët janë dyshe.

4) Tematika
Në këtë rubrikë shënohen tematikat mbi të cilat është ndërtuar programi i lëndës.  
5) Tema mësimore 
Në këtë rubrikë shënohen të gjitha temat mësimore që do të zhvillohen gjatë periudhës. Përveç temave që i korrespondojnë tekstit mësimor, planifikon edhe orë për projektin, orë për testin ose detyrën përmbledhëse, orë për përmbledhjet ose përsëritjet etj. Gjithashtu, sugjerohet të planifikohen orë për diskutimin dhe vlerësimin e portofolit, në varësi të hapësirës.

6) Situata e të nxënit 
Në këtë rubrikë vendosen situatat e të nxënit që parashikohen të  realizohen  gjatë periudhës, të cilat mund të ndryshohen dhe plotësohen përgjatë zhvillimit të lëndës. Situatat e të nxënit mund t’i përkasin një teme mësimore, disa temave mësimore, ashtu sikurse mund të ketë tema mësimore për të cilat mësuesi nuk zhvillon situata të nxëni. Me situatë të nxëni kuptohet ndërtimi i njohurive nëpërmjet një situate praktike ose reale.  

7) Metodologjia dhe veprimtaritë e nxënësve
Në këtë rubrikë vendosen teknikat dhe metodat e mësimdhënies (p.sh., harta e konceptit, parashikimi me terma paraprakë, grupet e ekspertëve, punë në grup etj.) që do të përdoren gjatë zhvillimit të këtyre temave në një periudhë të caktuar (jo shumë e detajuar sepse e tillë kjo rubrikë detajohet në planifikimin ditor).  

8) Vlerësimi 
Këtu vendosen teknikat e vlerësimit që do të përdoren gjatë zhvillimit të këtyre temave në një periudhë të caktuar si p.sh., vlerësimi i përgjigjeve me gojë; vlerësimi i punës në grup; vlerësim mes nxënësish; vlerësim i aktivitetit gjatë debateve në klasë; vlerësim i detyrave të shtëpisë; vetëvlerësim; portofol, prezantim ose punë me gojë ose me shkrim, projekt kurrikular etj. Kjo rubrikë detajohet në planifikimin ditor. 

9) Burimet  
Në këtë rubrikë mësuesi vendos burimet që do të përdoren për arritjen e rezultateve të të nxënit si p.sh., teksti i nxënësit, libri digjital, vepra të ndryshme etj. Kjo rubrikë nuk plotësohet në mënyrë shumë të detajuar, pasi e tillë do të plotësohet në planin ditor. 

[bookmark: _Toc68351]Planifikimi ditor 
Në përgatitjen e një plani ditor mësuesi   përcakton rezultatet e pritshme të asaj ore mësimi, përgatiten veprimtaritë mësimore, përzgjidhen metodat dhe strategjitë, përzgjidhen  burimet e të nxënit, përcaktohen  teknikat e vlerësimit të përshtatshme për klasën, parashikohet puna me klasën, grupet, nxënës të veçantë, parashikohet  lidhje  me lëndët e tjera etj. 
3. Formati i planit ditor 
Më poshtë është dhënë formati i një plani ditor: 
	Fusha: 
	Lënda:  
	Shkalla: 
	Klasa: 

	Tema mësimore:  
	Situata e të nxënit: 
	

	Rezultatet e të nxënit të temës mësimore: 
Nxënësi: 
-	
	Fjalët kyçe:  
	

	Burimet:  
	
	Lidhja me fushat e tjera ose me temat ndërkurrikulare: 

	
	Metodologjia dhe veprimtaritë e nxënësve 

	Vlerësimi: 
	

	Detyra: 
	



· Fusha (përcaktohet fusha e të nxënit ku bën pjesë lënda) 
· Lënda (shënohet emri i lëndës) 
· Shkalla (shënohet shkalla, duke iu referuar Kornizës Kurrikulare) 
· Klasa (shënohet klasa) 
· Tema mësimore (shënohet tema mësimore) 
· Situata e të nxënit (këtu shkruhet shkurtimisht tema e situatës së të nxënit), nëse mësuesi ka planifikuar një situatë. Nëse mësuesi nuk planifikon situatë për atë temë mësimi, nuk do të shkruajë asgjë në këtë rubrikë. 
· Rezultatet e të nxënit (këtu vendosen rezultatet e temës mësimore që nxënësi do të arrijë gjatë orës së mësimit). 
· Fjalët ose konceptet kyçe të temës mësimore. 
· Burimet që do të përdoren gjatë orës së mësimit. 
· Lidhja me fushat e tjera ose me temat ndërkurrikulare, nëse ka. 
· Metodologjia ose veprimtarinë e nxënësve (metodologjia për arritjen e rezultateve të të nxënit të orës së mësimit dhe veprimtaritë e nxënësve lidhen me situatën e të nxënit, nëse është planifikuar një e tillë). 
· Vlerësimi (shënohen teknikat e vlerësimit). 
· Detyrat e shtëpisë (shënohen detyrat e shtëpisë, nëse do të jepen).

4. [bookmark: _Toc68352]VLERËSIMI I NXËNËSIT 
Vlerësimi i nxënësve është ndër komponentët më të rëndësishëm të kurrikulës me bazë kompetencat. Ky vlerësim, bazuar në rezultatet e të nxënit, përfshin gjykimin për arritjet e nxënësve (njohuri, shkathtësi, qëndrime) përkundrejt niveleve të arritjeve.  
Mësuesi, në përputhje me parimet themelore të vlerësimit, siguron përdorimin e të gjitha llojeve të vlerësimit, të cilat përcaktohen si të domosdoshme për të gjykuar në lidhje me arritjet e nxënësve, në funksion të mbështetjes së të nxënit dhe mësimdhënies. 
Vlerësimi për të nxënë i nxënësit kryhet nëpërmjet: 
1. Vlerësimit të vazhduar.
2. Vlerësimit me test/detyrë përmbledhëse.
3. Vlerësimit të portofolit lëndor të nxënësit. 

[bookmark: _Toc68353]Vlerësimi i vazhduar 
· Vlerësimi i vazhduar bazohet në vëzhgimet dhe gjykimet e mësuesit mbi përgjigjet me gojë ose me shkrim, punët me shkrim, punët në grup, diskutimet e mësuesit me nxënësit, vetëvlerësimin e nxënësit, vlerësimin e nxënësit nga nxënësi, pjesëmarrjen në aktivitete dhe debatet në klasë, vlerësimin e detyrave të shtëpisë apo të klasës, përgjatë një periudhe.  
· Për vlerësimin e vazhduar të arritjes së rezultateve të të nxënit, mësuesi mban shënime në evidencë për çdo nxënës. Shënimet në evidencë mund të mbahen me notë, simbole etj., të shoqëruara me komente të cilat i referohen niveleve të arritjes së kompetencave lëndore. 
· Për lehtësimin e punës së tij mësuesit i sugjerohet të shkruajë në fund të evidencës një legjendë e cila shpjegon kuptimin e simboleve të vendosura.  
· Komentet i referohen niveleve të arritjes së kompetencave lëndore  
Legjendë: ++ (sh. mirë); + (mirë); +- dhe  (mesatar); -+ dhe ? (nën mesatar); - dobët; - - (sh. dobët).  N1- Niveli 1; N2 – Niveli 2; N3 – Niveli 3; N4 – Niveli 4. TN – test i ndërmjetëm  
[bookmark: _Toc68354]Në përfundim të periudhës tremujore, vlerësimi i vazhduar mbyllet me një notë përmbledhëse (NVv). Nota e vlerësimit të vazhduar në këtë rast gjykohet në bazë të ecurisë (progresit ose regresit) të arritjeve të nxënësit përgjatë periudhës.  

Vlerësimi me test ose detyrë përmbledhëse 
· Në përfundim të periudhës kryhet vlerësimi me test ose detyrë përmbledhëse, e cila ka për qëllim të matë nivelin e arritjeve të nxënësit për një grup të caktuar rezultatesh të nxëni.  
· Testi përmbledhës është test që përmban vetëm rezultatet e të nxënit (njohuritë dhe shkathtësitë) kryesore të periudhës përkatëse. Koha e realizimit të testit është 45 min si të gjitha testet e tjera.  

[bookmark: _Toc68355]Vlerësimi me portofol lëndor 
· Portofoli është koleksionim sistematik i detyrave dhe punimeve krijuese dhe hulumtuese të kryera nga nxënësi përgjatë periudhës për të dëshmuar zhvillimin e kompetencave (njohurive, shkathtësive, qëndrimeve).  
· Mësuesi udhëzon nxënësit për krijimin e portofolit dhe bashkëpunon me ta rreth përmbajtjes së tij. Në fillim të periudhës, mësuesi në bashkëpunim me nxënësit, duhet të përcaktojnë detyrat dhe punimet që do të përfshijnë në portofol përgjatë periudhës, në varësi të specifikave të lëndës.  
· [bookmark: _GoBack]Këto detyra zhvillohen gjatë periudhës dhe nuk janë pjesë e vlerësimit të vazhduar (në evidencë), por vetëm pjesë e portofolit lëndor. Sugjerohet që përgjatë një periudhe, të përfshihen në portofol, të paktën 3 detyra të nxënësit, përfshirë projektin ose një nga fazat e tij.  
· Pjesë e portofolit është edhe projekti kurrikular. Në planin vjetor të lëndës matematika 9 Projekti kurrikular eshte i shtrirë përgjatë gjithë vitit, kështu që  në çdo periudhë vlerësohet si pjesë e portofolit ajo pjesë e projektit që është realizuar.  
· Për vlerësimin e portofolit, duhen përcaktuar  kritere të qarta dhe iu duhen komunikuar ato  nxënësve. Vlerësimi i detyrave të portofolit varet nga pesha që vendosim secilës detyrë. 
· Rubrikat e portofolit mund të grupohen në: 
· punë dhe detyra të kryera në klasë dhe jashtë saj, si punë praktike, ese,detyrë me shkrim etj.; 
· projekte individuale ose në grup; 
· detyra dhe kontribute të pavarura të nxënësit, të cilat  janë dëshmi e talentit, e hulumtimeve praktike, e punëve tematike (me shkrim, audio-vizuale etj.). 
· Vlerësimi i portofolit mund të planifikohet në planin e periudhave si orë e veçantë (në fund ose përgjatë periudhës) ose mund të realizohet përgjatë tre - katër  orëve mësimore të fundit të periudhës. Në këtë rast mësuesi përcakton një grafik të nxënësve të cilëve do t’u vlerësohet portofoli. 

Shembull i vlerësimit të portofolit.
Në lëndën e Historisë 9, mësuesi mund të planifikojë të paktën 3 detyra për portofolin lëndor (përfshirë edhe projektin kurrikular). Në shembullin më poshtë, mësuesi, në bashkëpunim me nxënësit, ka përcaktuar 4 detyra për portofolin e periudhës së parë, i cili do të ketë gjithsej 50 pikë. Për vlerësimin e  portofolit mësuesi përcakton vetë pikët/peshat për secilën detyrë. (Më poshtë është dhënë thjesht një shembull, pikët/peshat e të cilit shërbejnë për të ilustruar një model vlerësimi).  
	Detyra 
	Detyra 1 
	Detyra 2 
	Detyra 3 
	Detyra 4 
	Portofoli 

	Nota 
	7 pikë 
	10 pikë 
	17 pikë 
	8 pikë 
	42 pikë 



Sipas tabelës së vlerësimit me notë vlerësimi i këtij portofoli është nota 9 (nëntë).  
	Nota 
	4 
	5 
	6 
	7 
	8 
	9 
	10 

	Pikët 
	>14 
	14-20 
	21-26 
	27 - 32 
	33-38 
	39-44 
	45-50 

